
   Эх, аннеçĕм-анне!

Эс ялан асăмра.

Лăпланма чĕрене

Ма эс çук-ши çумра?

Çут сăну умăмрах,

Çул кăра, кун ăмăр.

Эс вĕрентнĕ сăмах

Хаклине куртăмăр.



Çамрăк чух пулнă шух,

Шел, пĕлмен уяма.

Пĕлеймен тепĕр чух

Çут ăсне хаклама.

Эс ӳстертĕн пире,

Эс кăлартăн çынна.

Ху çеç кайрăн чире,

Упраймарăн хăвна.



Сӳнчĕ сан çăлтăру,

Кая юлчĕ кĕтни.

Çитĕнет çĕн ăру, —

Çĕнтерет çав çĕнни.

Кăтартасчĕ сана

Çакă кĕтнĕ куна...

Санăн çутă сăнна

Асилетпĕр кăна.

  